
ᑲᑎᒪᖃᑎᖃᕐᓂᖅ ᓴᓂᑭᓗᐊᑉ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᑲᖏᖅᓱᐊᓘᑉ ᐃᓗᐊᑕ ᓂᒋᖅᐸᓯᐊᑕ ᓇᓄᖁᑎᖏᑦᑕ 

ᖃᐅᔨᓴᖅᑕᐅᔾᔪᖓᓄᑦ, ᖃᓄᐃᓕᖓᓂᖏᓐᓄᑦ ᐅᓂᒃᑳᖅ, ᐊᓯᕙᖃᑦᑕᕐᓂᕐᒧᓪᓗ ᐊᑦᑕᕐᓇᑐᐃᓐᓇᕆᐊᓖᑦ 

ᕕᕗᐊᕆ 11, 2020 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᖅ 

ᓄᓇᕗᑦ ᒐᕙᒪᖓ, ᐊᕙᑎᓕᕆᔨᒃᑯᑦ ᑭᒡᒐᖅᑐᖅᑎᖏᑦ ᑲᑎᒪᖃᑎᖃᓚᐅᖅᑐᑦ ᓴᓂᑭᓗᐊᑉ 

ᐊᖑᓇᓱᒃᑐᓕᕆᔨᒃᑯᖏᓐᓂᑦ ᕕᕗᐊᕆ 11, 2020−ᒥᑦ.  

ᑲᑎᒪᔾᔪᑎᖃᓚᐅᖅᑐᑦ ᓇᓗᓇᐃᕈᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᑦ ᑐᓴᐅᒪᒐᓗᐊᕐᒪᖔᑦ 2016 ᖃᖓᑕᓲᒃᑯᑦ 

ᖃᐅᔨᓴᕐᓂᐅᓚᐅᖅᑐᒥᒃ ᓇᓚᐅᑦᑖᕈᒪᓪᓗᑎᒃ ᖃᓄᖅ ᐅᓄᖅᑎᒋᓂᖏᓐᓂᒃ ᑲᖏᖅᓱᐊᓘᑉ ᐃᓗᐊᑕ ᓂᒋᖅᐸᓯᐊᑕ 

ᓇᓄᖁᑎᖏᓐᓂᑦ, ᖃᓄᐃᑦᑑᓂᖏᓐᓂᑦ, ᐱᖃᓯᐅᑎᓪᓗᓂᑦ ᖃᐅᔨᒪᔭᐅᔪᑐᖃᑦ ᑲᑎᖅᓱᖅᑕᐅᓯᒪᔪᑦ ᖃᓂᒋᔭᖓᓂᑦ, 

ᖃᓄᕐᓗ ᐊᑦᑕᕐᓇᕋᔭᕐᓂᖓᓂᑦ ᖃᐅᔨᓴᕐᓂᖅ ᓇᓐᓄᖃᑦᑕᕐᓂᕐᒧᑦ ᐱᔭᕇᖅᑕᐅᓚᐅᖅᑐᖅ ᐊᑐᖅᖢᑎᒃ 

ᒫᓐᓇᓕᓴᕐᓂᑦ ᐊᑐᖅᑕᐅᖃᑦᑕᕐᓂᑯᓂᒡᓗ ᖃᐅᔨᓴᕈᑎᓂᒃ, ᓇᓐᓄᒃᑕᐅᖃᑦᑕᕐᓂᑯᓂᑦ, ᖃᓄᕐᓗ 

ᐅᓄᖅᑎᒋᓂᖏᓐᓂᑦ.  ᐊᑦᑕᕐᓇᑐᐃᓐᓇᕆᐊᓕᖕᓄ ᖃᐅᔨᓴᖅᑕᐅᔪᑦ ᐊᒥᓱᓂᒃ ᐊᐅᓚᑦᑎᔾᔪᑎᓂᒃ 

ᓂᕈᐊᒐᒃᓴᓕᐅᕈᑕᐅᓚᐅᖅᐳᖅ ᓯᕗᓂᒃᓴᒥᑦ ᖃᓄᖅ ᐅᓄᖅᑎᒋᓂᖏᓐᓄᑦ ᒪᓕᒡᓗᒋᑦ ᐊᔾᔨᒌᙱᑦᑐᑦ ᐊᕙᑎᒋᔭᖏᑦ. 

ᐊᐅᓚᑦᑎᔾᔪᓰᑦ ᐊᑐᖅᑕᐅᑐᐃᓐᓇᕆᐊᓖᓪᓗ ᐅᓂᒃᑲᐅᓯᐅᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᓐᓄᑦ. ᐊᕙᑎᓕᕆᔨᒃᑯᑦ 

ᐊᑐᓕᖁᔨᓚᐅᙱᓚᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᒥᑦ ᑎᑭᐅᑎᓇᓱᐊᕐᓂᕐᒥᒡᓘᓐᓃᑦ ᑲᑎᒪᑎᓪᓗᒋᑦ, ᑭᓯᐊᓂ 

ᐊᕙᑎᓕᕆᔨᒃᑯᑦ ᑭᒡᒐᖅᑐᖅᑎᖏᑦ ᓇᓗᓇᐃᓚᐅᖅᑐᑦ ᐊᐅᓚᑦᑎᔾᔪᑕᐅᔪᓐᓇᖅᑐᖅ ᐊᑐᖅᑕᐅᔪᓐᓇᖅᑐᕐᓗ 

ᐅᖃᐅᓯᐅᓚᐅᖅᑐᖅ ᐱᔭᕆᑐᓕᕆᔨᓂᒃ ᐱᕙᒌᔭᐃᓚᐅᖅᑐᑦ ᖃᓄᐃᑦᑑᓂᖓᓂᑦ ᐅᓂᒃᑳᒥᑦ ᐊᒻᒪ 

ᓇᓐᓄᒐᓱᖃᑦᑕᕐᓂᕐᒧᑦ ᐊᑦᑕᕐᓇᕈᓐᓇᖅᑐᓄᑦ ᐅᓂᒃᑳᒥᑦ. 

ᑲᑎᒪᖃᑎᖃᓚᐅᖅᐳᑦ ᓇᓗᓇᐃᕈᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᑦ ᑐᓴᐅᒪᑦᑎᐊᕋᓗᐊᕐᒪᖔᑦ ᑕᒪᐃᓐᓂ 

ᒫᓐᓇᓕᓴᕐᓂᒃ ᑐᓴᐅᒪᔾᔪᑎᓂᒃ ᑕᒪᒃᑯᓄᖓ ᓇᓄᕐᓄᑦ ᑭᒡᒐᖅᑐᖅᑎᐅᔪᑦ ᐊᓯᐊᓄ ᑲᑎᒪᔭᖅᑐᓚᐅᙱᓐᓂᖏᓐᓂᒃ 

ᒪᓐᑐᕆᐋᓪ, ᑯᐸᐃᖕᒧᑦ ᕕᕗᐊᕆ 25-26, 2020−ᒥᑦ. ᑲᑎᒪᔾᔪᑎᖃᓚᐅᖅᐳᑦ ᐊᑐᖃᑦᑕᖅᑐᑦ ᑲᖏᖅᓱᐊᓘᑉ 

ᐃᓗᐊᑕ ᓂᒋᖅᐸᓯᐊᓂᑦ ᓇᓄᖁᖏᓐᓂᑦ ᐅᖃᖃᑎᒋᔪᒪᓪᓗᒋᑦ ᐊᐅᓚᑦᑎᔾᔪᑕᐅᔪᒪᔪᑦ ᓇᓄᕐᓄᑦ 

ᓇᓗᓇᐃᕈᒪᓪᓗᑎᒡᓗ ᖃᓄᑎᒋ ᓇᓐᓄᖃᑦᑕᕈᓐᓇᕐᒪᖔᑦ ᓄᓇᖃᖅᑎᐅᔪᑦ/ᐊᑐᖅᐸᒃᑐᑦ. 

ᐊᖑᓇᓱᒃᑐᓕᕆᔨᒃᑯᑦ ᓇᓗᓇᐃᓚᐅᖅᑐᑦ ᓯᕗᓪᓕᖅᐹᖅ ᐅᓂᒃᑲᐅᓯᐅᔪᖅ ᐊᑦᑕᕐᓇᑐᐃᓐᓇᕆᐊᓕᖕᓄ ᐅᓂᒃᑳᕐᒥᑦ, 

ᑐᙵᕕᖃᕐᓂᖅᓴᐅᓪᓗᓂᑦ ᖃᐅᔨᒪᔭᐅᔪᑐᖃᕐᓂᑦ, ᑭᒡᒐᖅᑐᐃᓂᖅᓴᐅᑐᐃᓐᓇᕆᐊᖃᕐᓂᖓᓂᑦ ᓯᕗᓂᒃᓴᒥᑦ 

ᖃᓄᐃᑉᐸᓪᓕᐊᓂᐊᖅᑐᓂᒃ ᐊᕙᑎᖓᓂᑦ ᓇᓄᖁᑎᖏᓐᓂᒡᓗ.  ᐊᖏᖃᑎᒌᖕᓂᖅᑕᖃᓚᐅᖅᑐᖅ ᓇᓄᐃᑦ 

ᓱᖏᐅᑎᔪᓐᓇᕐᓂᖏᓐᓂᒃ ᐊᓯᔾᔨᖅᐸᓪᓕᐊᔪᓄᑦ ᐊᕙᑎᒥᖕᓂᑦ, ᑭᓯᐊᓂ ᐊᐱᖅᑯᑕᐅᕙᐅᓪᓕᐊᑐᐃᓐᓇᓚᐅᖅᑐᖅ 

ᐅᓄᕈᓐᓃᖅᑎᒋᐊᕐᓗᒋᑦ ᓇᓄᐃᑦ ᖃᓄᐃᙱᑦᑎᐊᕐᓂᖅᓴᐅᖁᓪᓗᒋᑦ. 

ᐅᖃᐅᓯᒃᓴᕆᔭᐅᔪᑦ ᑲᑎᒪᖃᑦᑕᖅᑎᓪᓗᒋᑦ ᐃᑲᔫᑕᐅᓂᐊᕐᒥᔪᑦ ᓄᓇᕗᑦ ᒐᕙᒪᖓᓂ ᓯᕗᓂᒃᓴᒥᑦ 

ᐊᐅᓚᑦᑎᔾᔪᑎᓄᑦ ᐊᒻᒪ ᑲᖏᖅᓱᐊᓘᑉ ᐃᓗᐊᑕ ᓂᒋᖅᐸᓯᐊᑕ ᓇᓄᖁᑎᖏᓐᓄᑦ.  

ᐅᓇ ᐅᓂᒃᑳᖅ ᓇᐃᒡᓕᒋᐊᕆᓯᒪᔪᑦ ᐅᖃᐅᓯᐅᓚᐅᖅᑐᓂᑦ ᑐᓴᕋᓱᒃᑎᓪᓗᑕ.  

ᐱᒋᐊᖕᓂᖓ 

ᐅᓇ ᐅᓂᒃᑳᖅ ᐊᕙᑎᓕᕆᔨᒃᑯᑦ ᐱᓇᔪᑦᑎᐊᕈᓐᓇᖕᓂᓕᒫᖏᓐᓂᑦ ᑕᒻᒪᖅᓯᒪᙱᑦᑐᓂᑦ ᐃᓕᐅᖅᑲᐃᓇᓱᒃᓯᒪᔪᑦ 

ᑐᓴᖅᑕᐅᓯᒪᔪᓕᒫᓂᑦ ᑐᓴᕋᓱᒋᐊᖅᑎᓪᓗᒋᑦ ᑲᑎᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᓐᓂᑦ ᓴᓂᑭᓗᐊᕐᒥᑦ ᕕᕗᐊᕆ 11, 

2020−ᒥᑦ.  

ᐃᓱᒪᒋᔭᖏᑦ ᓴᖅᑭᑕ ᐅᕙᓂ ᐊᔾᔨᒋᓗᐊᒻᒪᕆᙱᓚᖏᑦ ᐊᕙᑎᓕᕆᔨᒃᑯᑦ, ᓄᓇᕗᒻᒥᓘᓐᓃᑦ ᒐᕙᒪᒃᑯᑦ. 

1.0  ᐅᓂᒃᑳᑉ ᐱᔾᔪᑖ ᐋᖅᑭᒃᓯᒪᓂᖓᓗ 

ᑖᓐᓇ ᐅᓂᒃᑳᖅ ᑲᑎᖅᓱᐃᔾᔪᑕᐅᓇᓱᐊᖅᐳᖅ ᐅᖃᐅᓯᒃᓴᕆᔭᐅᔪᓂᒃ, ᐊᐱᖅᑯᑕᐅᔪᓂᒃ, ᐃᓱᒫᓗᑕᐅᔪᓂᒃ 

ᖃᓄᐃᓕᐅᕈᑕᐅᖁᔭᐅᔪᓂᒡᓗ ᓴᓂᑭᓗᐊᖅ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᑭᐊᔾᔪᑕᐅᓗᓂᑦ 2016 ᑲᖏᖅᓱᐊᓘᑉ 

ᐃᓗᐊᑕ ᓂᒋᐊᓂᑦ ᓇᓄᖁᑎᖏᓐᓂ ᖃᖓᑕᓲᒃᑯᑦ ᖃᐅᔨᓴᕐᓂᖅ, ᓇᓄᖁᑎᖏᑦᑕ ᒥᒃᓵᓄᑦ ᐅᓂᒃᑳᖅ ᐊᒻᒪ 

ᐱᔭᕇᖅᓯᒪᔪᖅ ᐊᑦᑕᕐᓇᕈᓐᓇᖅᑐᓄᑦ ᐅᓂᒃᑳᖅ. 

ᑭᒡᒐᖅᑐᐃᔨᑕᖃᓚᐅᖅᑐᖅ ᐊᕙᑎᓕᕆᔨᒃᑯᓐᓂᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ 

ᑐᙵᕕᒃᑯᑦ, ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓪᓗ ᐅᐸᖃᑦᑕᓚᐅᖅᑐᑦ ᑐᓴᕋᓱᖕᓂᖕᓂᑦ. 

 

2.0  ᑐᓴᕋᓱᖕᓂᖕᒧᑦ ᐱᔾᔪᑖ 

ᑲᑎᒪᔾᔪᑎᖃᓚᐅᖅᑐᑦ ᐱᓕᕆᖃᑎᖃᕈᒪᓪᓗᑎᒃ ᓴᓂᑭᓗᐊᖅ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᓇᓗᓇᐃᕈᒪᓪᓗᑎᒡᓗ 

ᑐᓴᐅᒪᑦᑎᐊᕋᓗᐊᕐᒪᖔᑦ 2016 ᖃᖓᑕᓲᒃᑯᑦ ᖃᐅᔨᓴᕐᓂᕐᒥᑦ ᑲᖏᖅᓱᐊᓘᑉ ᐃᓗᐊᑕ ᓂᒋᐊᓂᑦ 

ᓇᓄᖁᑎᖏᓐᓂᑦ, ᖃᓄᐃᑦᑑᓂᖏᓐᓂᑦ ᓇᓄᖁᑎᖏᑦ (ᐅᓂᒃᑳᖅᓯᒪᔪᖅ ᖃᓄᐃᑦᑑᓂᖏᓐᓂᑦ ᐅᓂᒃᑳᕐᒥᑦ), 

ᖃᐅᔨᔭᐅᕙᓪᓕᐊᔪᓪᓗ ᐊᑦᑕᕐᓇᑐᐃᓐᓇᕆᐊᓕᖕᓂ ᖃᐅᔨᓴᖅᑕᐅᓚᐅᖅᑐᒥᒃ ᐱᔭᕆᑐᔪᓕᕆᔨᓄᑦ. ᐃᓚᓗᒍᑦ, 

ᑲᑎᒪᑎᓪᓗᒋᑦ ᐱᔾᔪᑎᖃᓚᐅᕆᕗᖅ ᐱᕕᖃᖁᓪᓗᒋᑦ ᐊᖑᓇᓱᒃᑐᓕᕆᔨᒃᑯᑦ ᐊᐱᖅᓱᖃᑦᑕᕈᓐᓇᕐᓂᕐᒥᑦ 

ᓇᓗᓇᐃᕐᕕᐅᔪᓐᓇᕐᓂᕐᒥᒡᓗ ᐅᓂᒃᑳᕐᓂᑦ ᖃᐅᔨᔭᐅᕙᓪᓕᐊᔪᓂᒡᓗ. ᐊᑦᑕᕐᓇᑐᐃᓐᓇᕆᐊᓕᖕᓄ ᖃᐅᔨᓴᖅᑕᐅᔪᑦ 

ᐊᒥᓱᓂᒃ ᐊᐅᓚᑦᑎᔾᔪᑎᓂᒃ ᓂᕈᐊᒐᒃᓴᓕᐅᕈᑕᐅᓚᐅᖅᐳᖅ ᓯᕗᓂᒃᓴᒥᑦ ᖃᓄᖅ ᐅᓄᖅᑎᒋᓂᖏᓐᓄᑦ 

ᐊᑐᑐᐃᓐᓇᕆᐊᓕᖕᓂᑦ ᖃᓄᑯᓘᔭᖅ ᐊᕙᑎᒋᔭᖏᓐᓄᑦ. ᐊᐅᓚᑦᑎᔾᔪᓰᑦ ᐊᑐᖅᑕᐅᑐᐃᓐᓇᕆᐊᓖᓪᓗ 

ᐅᓂᒃᑲᐅᓯᐅᓚᐅᖅᑐᑦ ᐊᖑᓇᓱᒃᑐᓕᕆᔨᑦ ᑲᑎᒪᔨᖏᓐᓄᑦ. ᐊᕙᑎᓕᕆᔨᒃᑯᑦ ᐊᑐᓕᖁᔨᓚᐅᙱᓚᑦ 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒃᓴᒥᑦ ᓄᑖᕐᒥᒡᓘᓐᓃᑦ ᖃᔅᓯᕌᕈᓐᓇᕐᓂᕐᒥᑦ ᑲᑎᒪᑎᓪᓗᒋᑦ, ᑭᓯᐊᓂ 

ᐊᕙᑎᓕᕆᔨᒃᑯᑦ ᑭᒡᒐᖅᑐᖅᑎᖏᑦ ᓇᓗᓇᐃᓚᐅᖅᑐᑦ ᓇᓪᓕᐊ ᐊᐅᓚᑦᑎᔾᔪᑕᐅᔪᓐᓇᖅᑐᖅ 

ᐊᑐᖅᑕᐅᔪᓐᓇᖅᑐᕐᓗ ᐅᖃᐅᓯᐅᓪᓗᓂᑦ ᐱᔭᕆᑐᓕᕆᔨᓂᒃ ᐱᕙᒌᔭᐃᓚᐅᖅᑐᑦ ᖃᓄᐃᑦᑑᓂᖓᓂᑦ ᐅᓂᒃᑳᒥᑦ 

ᐊᒻᒪ ᓇᓐᓄᒐᓱᖃᑦᑕᕐᓂᕐᒧᑦ ᐊᑦᑕᕐᓇᕈᓐᓇᖅᑐᓄᑦ ᐅᓂᒃᑳᒥᑦ. 

ᑲᑎᒪᖃᑎᖃᓚᐅᖅᐳᑦ ᓇᓗᓇᐃᕈᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᑦ ᑐᓴᐅᒪᑦᑎᐊᕋᓗᐊᕐᒪᖔᑦ ᑕᒪᐃᓐᓂ 

ᒫᓐᓇᓕᓴᕐᓂᒃ ᑐᓴᐅᒪᔾᔪᑎᓂᒃ ᑕᒪᒃᑯᓄᖓ ᓇᓄᕐᓄᑦ ᑭᒡᒐᖅᑐᖅᑎᐅᔪᑦ ᑲᑎᒪᔭᖅᑐᓚᐅᙱᓐᓂᖏᓐᓂᒃ ᒪᓐᑐᕆᐋᓪ, 

ᑯᐸᐃᖕᒧᑦ ᕕᕗᐊᕆ 25-26, 2020−ᒥᑦ. ᐱᒻᒪᕆᐅᓚᐅᖅᐳᖅ ᐱᓕᕆᖃᑎᒌᒋᐊᖃᕐᓂᖅ ᐋᖅᑮᖁᓪᓗᒋᑦ 

ᐊᐅᓚᑦᑎᓂᕐᒧᑦ ᑎᑭᑕᐅᔪᒪᔪᓂᒃ ᖃᓄᕐᓗ ᐊᐅᓚᑦᑎᔪᒪᖕᒪᖔᑦ ᑕᒪᒃᑯᓂᖓ ᓇᓄᕐᓂᑦ ᓯᕗᓂᒃᓴᑦᑎᓐᓂ. 

 

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ 

ᑲᑎᒪᓚᐅᖅᑐᑦ ᐅᓐᓄᒃᑯᑦ ᐃᑲᕐᕋᑦ ᐱᖓᓱᓪᓗᐊᕐᓄᑦ. ᑲᑎᒪᑎᑕᐅᓚᐅᖅᑐᑦ ᐊᕙᑎᓕᕆᔨᒃᑯᑦ ᓇᓄᓕᕆᔨᖏᓐᓂᑦ, 

ᒪᐅᑲᔅ ᑕᐃᒃ ᐊᒻᒪ ᔮᓯᒪᓐ ᕕᐅ, ᐊᕙᑎᓕᕆᔨᒃᑯᓪᓗ ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨᒻᒪᕆᖓᓂ, ᑭᐅᕆᓐ ᓯᒥᑦ. 

ᐱᒋᐊᕈᑎᖃᓚᐅᖅᑐᑦ ᐅᒃᑯᐃᖅᓯᓂᕐᒧᑦ ᐅᖃᓪᓚᒃᖢᓂᑦ ᑭᐅᕆᓐ ᓯᒥᑦ ᖃᓄᖅ ᐱᔾᔪᑎᖃᕐᓂᖓᓄᑦ ᑲᑎᒪᓂᐅᔪᖅ 

ᓇᓗᓇᐃᕈᒪᓂᕐᓗ ᐊᖑᓇᓱᒃᑐᓕᕆᔨᒃᑯᑦ ᐱᕙᒌᔭᖅᓯᒪᒐᓗᐊᕐᒪᖔᑦ ᑭᒡᒐᖅᑐᐃᔨᓂᒃ ᑲᑎᒪᑎᑦᑎᔭᖅᑐᕐᓗᑎᒃ 

ᒪᓐᑐᕆᐋᓪᒧᑦ. ᐅᓂᒃᑲᐅᓯᖃᓕᓚᐅᖅᐳᖅ ᖃᓄᐃᑦᑑᓕᕐᓂᖏᓐᓂᒃ ᑲᖏᖅᓱᐊᓘᑉ ᐃᓗᐊᑕ ᓂᒋᐊᓂᑦ 

ᓇᓄᖁᑎᖏᓐᓂᑦ, ᒪᐅᑲᔅ ᑕᐃᒃ ᐅᓂᒃᑳᖅᖢᓂᑦ, ᐅᓂᒃᑲᐅᓯᖃᖅᖢᓂᓗ ᖃᓄᖅ ᐊᑦᑕᕐᓇᕋᔭᕐᓂᖓᓂᑦ, ᔮᓯᒪᒻ ᕕᐅ. 

ᐃᓚᐅᔪᑦ ᐊᐱᖅᓱᖃᑦᑕᖁᔭᐅᓚᐅᖅᐳᑦ, ᐃᓱᒫᓘᑎᒥᓂᒃ ᓴᖅᑭᑎᖁᔭᐅᕙᒃᖢᑎᒡᓗ, 

ᐅᖃᐅᔾᔪᐃᖁᔭᐅᕙᒃᖢᑎᒡᓘᓐᓃᑦ ᐅᖃᓪᓚᒋᐊᖅᑐᖅᓯᒪᔪᖃᖅᑎᓪᓗᒍ ᑭᓯᐊᓂᑦᑕᐅᖅ ᑐᓴᖅᑎᑕᐅᓯᒪᓚᐅᖅᑐᑦ 

ᓄᖅᑲᖔᓚᐅᑲᖃᑦᑕᕋᔭᖕᓂᖏᓐᓂᑦ ᐊᐱᖅᑯᑎᒃᓴᓄᑦ. ᐅᓂᒃᑳᖅᑐᖄᓪᓚᓚᐅᖅᑎᓪᓗᒍ, 

ᐊᐱᖅᑯᑎᒃᓴᐃᑦ/ᐅᖃᖃᑎᒌᖕᓃᒃ ᑲᔪᓰᓐᓇᓚᐅᖅᐳᑦ ᑭᓯᐊᓂ ᐊᐱᖅᑯᑎᒃᓴᒃᑲᓐᓂᕐᓂᒃ 

ᐊᐱᕆᔪᖃᖃᑦᑕᕈᓐᓃᕐᓂᖓᓄᑦ. ᐊᕙᑎᓕᕆᔨᒃᑯᑦ ᐊᐱᕆᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐅᖃᖃᑎᒌᖁᓪᓗᒋᑦ 

ᐊᐅᓚᑦᑎᔾᔪᓯᒃᓴᓂᑦ ᓯᕗᓂᒃᓴᒥᓪᓗ ᖃᓄᐃᔾᔪᑕᐅᓇᔭᖅᑐᓂᒃ ᑐᓴᐅᒪᑎᑦᑎᖁᓪᓗᒋᓗ ᑕᒪᒃᑯᓂᖓ ᓄᓇᓕᖕᓂ 

ᐊᓯᕙᖅᑎᓂᒃ ᑐᓴᖅᑎᑕᐅᒃᑲᓐᓂᕈᒪᓪᓗᑎᒃ.   

 

3.0 ᓇᐃᓈᖅᓯᒪᔪᖅ ᐅᓂᒃᑳᖅ ᑲᑎᒪᓂᕐᒧᑦ 

ᑎᑭᑕᐅᓇᓱᐊᖅᑐᑦ ᑲᑎᒪᓂᓕᒫᓂᑦ ᐅᖃᐅᓯᐅᑦᑎᐊᖃᑦᑕᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᓄᓇᓕᖕᒥᐅᓄᓪᓗ 

ᓯᕗᙵᓂ ᑲᑎᒪᓚᐅᖅᑳᕋᑎᒃ ᐱᒋᐊᖕᓂᖏᓐᓂᒡᓗ ᑲᑎᒪᓂᐅᑉ.  

ᐅᓪᓗᖓ: ᕕᕗᐊᕆ 11, 2020 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᖓ−ᐊᕙᑎᓕᕆᔨᒃᑯᑦ, ᓇᓄᕐᓂᒃ ᖃᐅᔨᓴᖅᑎ II, ᒫᑯᓯ ᑕᐃᒃ 

 ᓄᓇᕗᑦ ᒐᕙᒪᖓ−ᐊᕙᑎᓕᕆᔨᒃᑯᑦ, ᓇᓄᕐᓂᒃ ᖃᐅᔨᓴᖅᑎ I, ᔮᔅᒥᓐ ᐅᐊᐃ, 

 ᓄᓇᕗᑦ ᒐᕙᒪᖓ−ᐊᕙᑎᓕᕆᔨᒃᑯᑦ, ᐆᒪᔪᓕᕆᔨᒻᒪᕆᒃ, ᑲᕆᓐ ᓯᒥᑦ 

 ᓄᓇᕗᑦ ᒐᕙᒪᖓ−ᐊᕙᑎᓕᕆᔨᒃᑯᑦ, ᐊᐅᓚᔾᔪᑎᓄᑦ ᐊᐅᓚᑦᑎᔨᒻᒪᕆᒃ, ᔭᐃᓴᓐ ᐊᓕᖅᑲᑐᖅᑐᖅ 

 ᓄᓇᕗᑦ ᒐᕙᒪᖓ−ᐊᕙᑎᓕᕆᔨᒃᑯᑦ, ᐆᒪᔪᕐᓂᐊᖅᑎ II, ᑖᓂᐊᓕ ᖃᕝᕕᒃ 

 ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᐆᒪᔪᓕᕆᔨᒃᑯᓐᓄᑦ ᑐᑭᒧᐊᒃᑎᑦᑎᔨ, ᐹᓪ ᐃᕐᖓᐅᑦ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ, ᑲᐃᐅᓪ ᕆᑦᓯ 

 ᕿᑭᖅᑖᓗᖕᒥ ᐆᒪᔪᓕᕆᔩᑦ, ᐃᒃᓯᕙᐅᑕᖅ, ᔭᐃᒥᓯ ᕿᓪᓚᖅ 

 ᑐᑭᓕᐅᕆᔨ, ᑕᐃᓇ ᑲᕕᒃ 

 ᓴᓂᑭᓗᐊᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᐃᓚᐃ ᑲᕕᒃ, ᐃᒃᓯᕙᐅᑕᖅ 

o ᓘᑲᓯ ᐊᕐᕋᒃᑕᐃᓇᖅ, ᐊᐅᓚᑦᓯᔨ 

o ᐳᐊᓯ ᐃᑉᐸᒃ, ᑲᑎᒪᔨ 

o ᔫ ᐊᕐᕋᖑᑕᐃᓇᖅ, ᑲᑎᒪᔨ 

o ᐋᓕᒃ ᐃᑉᐸᒃ, ᑲᑎᒪᔨ 

o ᔮᓂ ᐅᖃᐃᑦᑐᖅ, ᑲᑎᒪᔨ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

 ᐊᑯᓂᐅᔪᖅ ᒪᓕᑦᑎᐊᖃᑦᑕᕐᓂᖓ ᐊᓯᕙᕐᓂᕐᒧᑦ ᐅᓂᒃᑳᓄᑦ ᐊᓯᕙᕐᓂᕐᒧᓪᓗ ᐊᐅᓚᑦᑎᓂᕐᒧᑦ 

ᓴᓂᑭᓗᐊᕐᒥᐅᑦ ᐅᖃᐅᓯᐅᑦᑎᐊᓚᐅᖅᑐᖅ ᐊᓯᕙᖅᑕᐅᓯᒪᔪᓪᓗ ᖃᐅᔨᓴᒐᒃᓴᖏᑦ ᓇᒃᓯᐅᔾᔭᐅᕙᒃᑐᑦ 

ᐊᕙᑎᓕᕆᔨᒃᑯᑦ ᓇᓄᓕᕆᕝᕕᖓᓄᑦ ᓇᓗᓇᐃᑦᑎᐊᖅᑕᐅᓚᐅᖅᖢᓂᑦ.  

 ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᓚᐅᖅᑐᑦ ᓈᒻᒪᒃᓴᙱᓐᓂᖏᓐᓂᑦ 

ᐅᓂᒃᑳᕐᕕᖃᑦᑎᐊᙱᓐᓂᖓᓂᑦ ᐊᓯᕙᕐᓂᕐᒧᑦ ᑯᐸᐃᖕᒥᑦ ᐅᓂᒃᑲᐅᓯᐅᔪᓪᓗ ᐊᓯᕙᖅᑕᐅᓯᒪᔪᑦ 

ᐅᓄᕐᓂᖅᓴᐅᓇᓱᒋᓪᓗᓂᐅᒃ 12.8 ᓇᓐᓄᓂᒃ.  

 ᐃᓱᒫᓗᑕᐅᔪᖃᓚᐅᖅᐳᖅ ᓇᓚᐅᑦᑖᖅᑕᐅᑦᑎᐊᖅᓯᒪᙱᑦᑐᖅ ᓇᓐᓄᒃᑕᐅᕙᒃᑐᑦ ᑯᐸᐃᖕᒥᑦ 

ᓇᓐᓄᒃᑕᐅᕙᒃᑐᓂᑦ ᓄᓇᕗᒻᒥ ᑲᔪᓯᓂᖃᑦᑎᐊᖅᑰᔨᔪᓐᓇᙱᓐᓂᖓᓂᑦ, ᑐᙵᒐᓗᐊᖅᖢᓂᑦ 100% 

ᐅᓂᒃᑲᐅᓯᐅᖃᑦᑕᕐᓂᕐᒥᑦ, ᐊᒃᓱᕈᕐᓇᖅᑐᒃᑰᖅᑎᑕᐅᓕᕐᓗᑎᒃ ᓴᓂᑭᓗᐊᕐᒥᐅᑦ ᐅᓄᕈᓐᓃᕆᐊᖁᔭᐅᓗᑎᒃ 

ᓇᓐᓄᖃᑦᑕᖅᑕᖏᑦ.   

 ᐊᑕᐅᓯᖅ ᐃᓐᓇᖅ ᑲᑎᒪᔨᐅᖃᑕᐅᔪᖅ ᓇᓗᓇᐃᓚᐅᖅᐳᖅ ᐅᑭᐅᖑᔪᖅ ᓇᓐᓄᒐᓱᖕᓇᒥᑦ, ᓯᑯᐃᓪᓗ 

ᖃᓄᐃᑦᑑᓂᖏᑦ ᐊᑦᑕᕐᓇᖕᓂᖅᓴᐅᓯᒪᕗᑦ ᐊᕐᕌᒎᓵᖅᑐᑦ ᑕᑯᓪᓗᒋᑦ ᐃᓚᖏᓪᓗ ᓯᑯᓚᐅᙱᖦᖢᑎᒃ 

ᐊᐱᓯᒪᓂᖏᓐᓄᑦ.  ᑕᒪᒃᑯᐊ ᓯᑰᑉ ᐊᓯᔾᔨᖅᐸᓪᓕᐊᓂᖏᑦ ᐃᓱᒫᓘᑕᐅᕗᑦ ᓯᕗᓂᒃᓴᒥᑦ 

ᓇᓐᓄᒐᓱᖃᑦᑕᕐᓂᕐᒧᑦ ᐃᓂᒋᔭᖓᓂ. 

 ᐊᖑᓇᓱᒃᑐᓕᕆᔨᒃᑯᑦ ᐊᐅᓚᑦᑎᔨᖓ ᓇᓗᓇᐃᓚᐅᖅᑐᖅ ᐃᓱᒫᓘᑎᒥᒃ ᖃᓄᖅ ᐊᖑᓇᓱᒃᑐᓕᕆᔨᒃᑯᑦ 

ᓂᕈᐊᕋᔭᕐᒪᖔᑦ ᐊᑐᒐᒃᓴᖓᓂᑦ, ᐊᑦᑕᕐᓇᑐᐃᓐᓇᕆᐊᓕᖕᓄ ᐅᓂᒃᑳᒥᑦ, ᓇᓕᐊ ᓈᒻᒪᓛᖑᓇᔭᕐᒪᖔᑦ. 

ᐊᕙᑎᓕᕆᔨᒃᑯᑦ ᑭᒡᒐᖅᑐᖅᑎᖏᑦ ᓇᓗᓇᐃᔭᐃᑦᑎᐊᓚᐅᖅᑐᑦ ᑐᓴᐅᒪᔾᔪᑎᓂᒃ 

ᐱᕙᓪᓕᐊᑎᑦᑎᔾᔪᑕᐅᓚᐅᖅᑐᓂᒃ ᐊᕙᑎᒧᑦ ᖃᓄᐃᓕᐅᕈᑎᒃᓴᓂᑦ, ᐱᖃᓯᐅᑎᓪᓗᓂᑦ ᖃᓄᑯᓘᔭᖅ 

ᖃᐅᔨᒪᔭᐅᔪᑐᖃᕐᓂᑦ ᐊᒻᒪ ᖃᐅᔨᓴᖅᑎᓂᒃ ᖃᐅᔨᓴᖅᑕᐅᓯᒪᔪᓂᒃ ᑐᙵᕕᖃᖅᖢᑎᒃ 

ᐊᑐᖅᑕᐅᖃᑦᑕᕐᓂᑯᓂᑦ. ᐃᓱᒪᖅᓱᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᑦ ᓄᓇᓕᖕᓂᕐᒥᐅᓪᓗ ᓇᓪᓕᐊᖕᓂ 

ᐊᑐᕈᒪᖕᒪᖔᑦ ᓯᕗᓂᒃᓴᒥᑦ ᐊᕙᑎᓕᕆᓂᕐᒧᑦ, ᓱᖏᐅᖓᓂᖅᓴᐅᖕᒪᑕ ᐊᕙᑎᒥᖕᓂ ᖃᓄᕐᓗ ᓇᓄᐃᑦ 

ᓱᖏᐅᓯᓴᕋᔭᕐᒪᖔᑦ ᐊᕙᑎᒥᖕᓂᑦ ᐊᓯᔾᔨᖅᐸᓪᓕᐊᔪᒥᑦ.  

 ᐊᖑᓇᓱᑦᓱᓕᕆᔨᒃᑯᑦ ᐊᐅᓚᑦᑎᔨᖓ ᓇᓗᓇᐃᓚᐅᖅᑐᖅ ᐃᓄᐃᑦ ᓇᓄᐃᓪᓗ 

ᓱᖏᐅᑎᔪᓐᓇᑦᑎᐊᕐᓂᖏᓐᓂᒃ ᐊᓯᔾᔨᖅᐸᓪᓕᐊᔪᓄᑦ ᓂᕈᐊᒐᒃᓴᖅ 1 ᐊᒻᒪ 2 ᐊᑲᐅᓛᖑᓇᔭᖅᑐᑦ. 

ᐃᓱᒫᓗᑕᐅᔪᖃᓚᐅᖅᐳᖅ ᖃᓄᖅ ᐊᒃᑐᐃᓂᐊᕐᓂᖏᓐᓂᒃ ᓇᓄᐃᑦ ᐊᕙᑎᒥᑦ ᐊᒥᓲᓗᐊᕐᓂᕈᑎᒃ (ᐆᒃᑑᑦ 

ᓱᕋᐃᓂᖅ ᒪᓐᓂᖃᕐᕕᖕᓂᑦ), ᐃᓱᒫᓘᑕᐅᓚᐅᕆᕗᖅ ᖃᓄᖅ ᐊᒃᑐᐃᓂᐊᕐᓂᖏᓐᓂᒃ ᐊᕙᑎ 

ᐊᓯᔾᔨᖅᑎᓪᓗᒍᑦ ᓂᕐᔪᑎᓄᑦ ᓂᕿᒋᔭᐅᕙᒃᑐᓄᑦ ᓇᓐᓄᓂ.  ᑕᑯᔪᒪᔪᖃᙱᓚᖅ ᑳᒃᑐᑦ ᓇᓄᕐᓂᑦ 

ᑕᑯᖔᕈᒪᓇᔭᖅᐳᑦ ᐃᓂᒃᓴᑦᑎᐊᕙᖕᒥᑦ ᓇᓄᕐᓄᑦ. ᓇᓗᓇᐃᕈᒪᒋᕗᑦ ᐅᓄᕐᓂᖅᓴᐅᒍᑎᒃ 

ᐊᒃᑑᑎᓂᕐᓗᒐᔭᙱᓐᓂᖓᓂ ᑎᖕᒥᐊᕐᓄᑦ. ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ ᑭᒡᒐᖅᑐᖅᑎ, ᐹᓪ ᐃᕐᖓᐅᑦ, 

ᓇᓗᓇᐃᓚᐅᖅᐳᖅ ᑐᙵᕕᒃᑯᑦ ᐃᑲᔪᖅᓯᕋᔭᕐᓂᖏᓐᓂᒃ ᐊᖑᓇᓱᒃᑐᕆᔨᒃᑯᓐᓂᑦ ᓇᓕᐊᖕᓂᑐᐃᓐᓇᖅ 

ᓂᕈᐊᕋᓗᐊᕈᑎᒃ ᓈᒻᒪᒋᓛᕐᒥᖕᓂᑦ. 

 ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐅᖃᖃᑎᖃᖅᑳᕈᒪᕗᑦ ᓄᓇᓕᖕᓂᕐᒥᐅᑦ ᐊᓯᕙᖅᑎᓂᒃ ᓇᓪᓕᐊᖕᓂ 

ᓂᕈᐊᓚᐅᙱᓐᓂᖏᓐᓂᒃ ᐊᕙᑎᓕᕆᓂᕐᒧᑦ ᐊᑐᕋᔭᖅᑕᖓᓂᑦ ᐊᐅᓚᑦᑎᔾᔪᓯᕐᒥᒡᓗ ᐊᑐᕈᒪᔭᒥᖕᓂᑦ.  

 ᐃᓐᓇᕐᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᓇᓗᓇᐃᖅᑐᖃᓚᐅᖅᑐᖅ ᓯᕗᓂᒃᓴᒥᑦ ᐊᑐᖅᑕᐅᖃᑦᑕᕋᔭᖅᑐᓂᒃ 

ᓯᕗᓪᓕᖏᑦᑕ ᓇᓚᐅᑦᑖᖃᑦᑕᕐᓂᑯᖏᓐᓂᒃ, ᖃᐅᔨᓴᕐᓂᕐᒧᑦ ᐅᓂᒃᑳᓕᐅᖅᑐᖃᖃᑦᑕᙱᑎᓪᓗᒍᑦ,  

ᐊᑐᓕᖅᐸᓪᓕᐊᑐᐃᓐᓇᖅᐳᖅ ᑭᖑᕚᕇᓪᓗ ᐅᓂᒃᑳᖃᕈᓐᓇᖅᓯᓪᓗᑎᒃ ᑲᑎᒪᔾᔪᑎᖃᕈᓐᓇᖅᓯᓪᓗᑎᒡᓗ 

ᑕᒪᒃᑯᓂᖓ ᐊᓯᔾᔨᖅᐸᓪᓕᐊᔪᓄᑦ.  

 ᐊᖑᓇᓱᒃᑐᓕᕆᔨᒃᑯᑦ ᐊᐅᓚᑦᑎᔨᖓ ᓇᓗᓇᐃᓚᐅᖅᑐᖅ ᐊᓯᕙᖅᑏᑦ ᓇᓐᓄᒐᓱᖃᑦᑕᕐᓂᕐᒥᑦ 

ᓈᒻᒪᒃᓴᕈᓐᓃᕐᓂᖓᓂᑦ ᓯᕗᓂᒃᓴᒧᑦ ᐊᑭᑭᓗᐊᕐᓂᖏᓐᓂᑦ ᓇᓄᕋᐃᑦ. ᓂᕿᓄᑐᐊᖅ 

ᓇᓐᓄᒐᓱᖃᑦᑕᓕᕈᑎᒃ, ᐊᓯᕙᖅᑏᑦ ᐊᓯᐊᓂᒃ ᐊᓯᕙᖃᑦᑕᓕᑐᐃᓐᓇᕆᐊᓖᑦ. ᑮᓇᐅᔭᑎᒍᑦ 

ᐊᔪᕐᓇᖅᓯᕙᓪᓕᐊᒐᓗᐊᖅᖢᓂᑦ ᓇᓐᓄᒐᓱᖃᑦᑕᕐᓂᕐᒧᑦ, ᐱᖅᑯᓯᑐᖃᐃᑦ ᐊᔪᙱᑕᐅᔪᓪᓗ 

ᓇᓐᓄᒐᓱᖃᑦᑕᕐᓂᕐᒥᑦ ᑲᔪᓯᑎᑕᐅᔪᒪᕗᖅ ᑭᖑᕚᑦᑎᓐᓄᑦ. ᑖᓐᓇ ᑐᑭᖃᖅᐳᖅ ᓇᓄᑦ ᐸᐸᑕᐅᖁᓪᓗᒋᑦ 

ᓯᕗᓂᒃᓴᑦᑎᓐᓂ ᐊᓯᕙᖅᑎᒃᓴᓄᑦ.  

 ᐊᕙᑎᓕᕆᔨᒃᑯᑦ ᐊᐅᓚᑦᑎᔨᒻᒪᕆᖓ ᐊᐅᓚᑕᐅᔪᓄᑦ, ᔭᐃᓴᓐ ᐊᓕᖅᑲᑐᖅᑐᖅ, ᓇᓗᓇᐃᓚᐅᖅᑐᖅ 

ᐊᒥᓱᑦ ᐃᓄᐃᑦ ᐱᖅᑯᓯᑐᖃᕐᒥᑦ ᐊᔪᙱᑕᐅᔪᓂᒡᓗ ᓇᓐᓄᒐᓱᖃᑦᑕᕐᓂᕐᒧᑦ ᑲᔪᓯᖁᔨᔪᑦ ᑭᖑᕚᑦᑎᓐᓄ 

ᑕᐃᒪᐃᒻᒪ ᐱᒻᒪᕆᐅᕗᖅ ᓇᓐᓄᖃᑦᑕᖅᑐᑦ ᓇᓗᓇᐃᖁᓪᓗᒋᑦ ᐅᓄᖅᓯᒋᐊᖁᔨᖕᒪᖔᑦ 



ᑲᖏᖅᓱᐊᓘᑉ ᐃᓗᐊᑕ ᓂᒋᐊᓂᑦ ᓇᓄᓕᕆᓂᕐᒧᑦ ᑲᑎᒪᖃᑎᖃᕐᓂᕐᒧᑦ ᐅᓂᒃᑳᖅ 2020 ᒪᒃᐱᖅᑐᒐᖅ 7 -7 

 

(ᐅᓄᓛᕆᔪᓐᓇᖅᑕᖓᓄᑦ), ᓱᖁᓯᙱᓪᓗᑎᒃ (ᓱᖁᓯᐊᙱᓪᓗᒋᑦ), ᐅᓄᕈᓐᓃᕆᐊᕐᓗᒋᓘᓐᓃᑦ 

(ᐊᐅᓚᑕᐅᔪᒃᑯᑦ ᐅᓄᕈᓐᓃᕆᐊᕐᓗᒋᑦ). 

 ᐅᖃᐅᓯᐅᓚᐅᖅᐳᖅ ᐊᑐᖅᑕᐅᔪᒃᓴᖅ 1−ᒥᑦ ᐅᓗᕆᐊᓇᑐᐃᓐᓇᕆᐊᓕᖕᓄᑦ, ᑲᔪᓯᔪᓐᓇᖅᑐᒃᑯᑦ 

ᓇᓐᓄᖃᑦᑕᕐᓂᖅ (ᐊᓯᕙᖅᑕᐅᔪᑦ ᑎᑭᑕᐅᔪᓐᓇᖅᑐᑦ ᐅᓄᓛᕆᔪᓐᓇᖅᑕᖓᓄᑦ) 

ᐅᓄᕈᓐᓃᕆᐊᕈᑕᐅᓇᔭᙱᓚᖅ ᐊᓯᕙᖅᑕᐅᔪᓐᓇᖅᑐᓂᒃ ᓇᓄᕐᓄᑦ. ᒫᓐᓇᐅᔪᖅ ᓇᓐᓄᒃᑕᐅᕙᒃᐳᑦ 50-

55 ᑕᒪᒃᑯᓄᖓ ᐊᒻᒪ ᓇᓐᓄᒃᑕᐅᖃᑕᑦᕈᓐᓇᕋᔭᖅᑐᑦ ᐊᑐᖅᑕᐅᒍᓂᑦ 1 63-ᖑᓇᔭᖅᐳᑦ 2:1 ᐊᖑᑦ 

ᐊᕐᓇᑦ (42 ᓇᓐᓄᑦ 1:1 ᐊᖑᑦ ᐊᕐᓇᑦ).  

 ᐅᖃᐅᓯᐅᓚᖅᐳᖅ ᐸᐸᑕᐅᔪᒪᓪᓗᓂᑦ ᓇᓐᓄᒃᑕᐅᔪᓐᓇᖃᑦᑕᖅᑐᑦ ᒫᓐᓇᐅᔪᖅ 

ᐅᓄᕈᓐᓃᕆᐊᕋᓗᐊᖅᑎᓪᓗᒋᑦ ᐊᓯᕙᖅᑕᐅᔪᒪᕙᖕᓂᖏᑦ; ᐱᔪᒪᓕᖅᐹᓪᓕᑐᐃᓐᓇᕆᐊᓖᑦ ᓯᕗᓂᒃᓴᒥᑦ, 

ᐱᓗᐊᖅᑐᒥᒃ ᓇᓄᕋᐃᑦ ᐊᑭᑦᑐᕆᐊᕈᑎᒃ.  

 ᐊᖑᓇᓱᒃᑐᓕᕆᔨᒃᑯᑦ ᑕᑯᔪᒪᕗᑦ ᐊᓯᕙᖃᑦᑕᕐᓂᕐᒥᑦ ᓈᒻᒪᒋᔭᐅᔪᒥᑦ ᑭᓯᐊᓂ ᑭᒡᓕᖃᖅᑎᑦᑎᓇᔭᙱᓚᑦ 

ᐱᕕᒃᓴᐅᓇᔭᖅᑐᓂᑦ ᓯᕗᓂᒃᓴᒥᑦ.  

 

 

4.0 ᓇᐃᓈᖅᓯᒪᓂᖓ  

ᐊᖑᓇᓱᒃᑐᓕᕆᔨᒃᑯᑦ ᐃᒃᓯᕙᐅᑕᖓ ᓇᓗᓇᐃᓚᐅᖅᐳᖅ ᐊᕙᑎᓕᕆᔨᒃᑯᑦ ᐅᓂᒃᑲᐅᓯᖃᑦᑎᐊᕐᓂᖓᓂᑦ, 

ᐱᕙᒌᔭᖅᓯᒪᓂᖅᓴᐅᓕᖅᖢᑎᒡᓗ, ᑐᑭᓯᓇᑦᑎᐊᖅᑐᓂᒃ, ᑲᑎᖃᑎᖃᕐᓗᑎᒃ ᐊᓯᕙᖅᑎᒥᖕᓂᑦ ᐃᓂᑖᑦᑎᐊᕐᓗᑎᒡᓗ 

ᑲᑎᒪᔭᖅᑐᓚᐅᙱᓐᓂᖏᓐᓂᒃ ᒪᓐᑐᕆᐋᓪᒧᑦ. ᐃᓱᒫᓘᑕᐅᓛᖑᔪᖅ ᐊᓯᕙᖅᑎᓂᒃ ᓄᓇᓕᖓᓂᑦ 

ᐊᑭᑭᓗᐊᕐᓂᖏᓐᓂᑦ ᓇᓄᕋᐃᑦ, ᓇᓐᓄᒐᓱᖕᓂᕐᒥᑦ ᑮᓇᐅᔭᑎᒍᑦ ᐊᔪᕐᓇᕈᑕᐅᓪᓗᓂᑦ ᐃᓄᖕᓄᑦ ᒫᓐᓇᓗ 

ᐊᓯᖏᓐᓂᑦ ᐊᓯᕙᖃᑦᑕᕐᓂᕐᒧᑦ ᓴᖑᑐᐃᓐᓇᕆᐊᖃᓕᖅᖢᑎᒃ. ᓇᓐᓄᒐᓱᖃᑦᑕᓗᐊᙱᓐᓂᖅ 

ᐊᑲᐅᙱᓕᐅᕈᑎᖃᖅᐳᖅ ᓄᓇᓕᐅᑉ ᐸᐸᑦᑎᔪᒪᓂᕆᔭᖓᓂᑦ ᐱᖅᑯᓯᑐᖃᕐᒥᑦ ᐊᔪᙱᑕᐅᔪᓂᒡᓗ ᑭᖑᕚᖏᓐᓄᑦ 

ᓇᓗᓇᐃᕆᓂᕐᒧᓪᓗ ᐃᓚᒌᑦ ᓂᕿᓪᓚᑦᑖᕐᓂᑦ ᓂᕿᖃᐃᓐᓇᕈᓐᓇᕐᓂᕐᒧᑦ. ᐊᖑᓇᓱᒃᑐᓕᕆᔨᒃᑯᑦ ᐃᒃᐱᒍᓱᓚᐅᖅᑐᑦ 

ᓯᕗᓪᓕᖅᐹᖅ ᐅᓂᒃᑲᐅᓯᐅᔪᖅ ᐊᑦᑕᕐᓇᑐᐃᓐᓇᕆᐊᓕᖕᓄᑦ, ᑐᙵᕕᖃᕐᓂᖅᓴᐅᓪᓗᓂᑦ ᖃᐅᔨᒪᔭᐅᔪᑐᖃᕐᓂᑦ, 

ᑭᒡᒐᖅᑐᐃᓂᖅᓴᐅᑐᐃᓐᓇᕆᐊᖃᕐᓂᖓᓂᑦ ᓯᕗᓂᒃᓴᒥᑦ ᖃᓄᐃᑉᐸᓪᓕᐊᓂᐊᖅᑐᓂᒃ ᐊᕙᑎᖓᓂᑦ 

ᓇᓄᖁᑎᖏᓐᓂᒡᓗ.  ᐊᖏᖃᑎᒌᖕᓂᖅᑕᖃᓚᐅᖅᑐᖅ ᓇᓄᐃᑦ ᓱᖏᐅᑎᔪᓐᓇᕐᓂᖏᓐᓂᒃ ᐊᓯᔾᔨᖅᐸᓪᓕᐊᔪᓄᑦ 

ᐊᕙᑎᒥᖕᓂᑦ, ᑭᓯᐊᓂ ᐊᐱᖅᑯᑕᐅᕙᐅᓪᓕᐊᑐᐃᓐᓇᓚᐅᖅᑐᖅ ᐅᓄᕈᓐᓃᖅᑎᒋᐊᕐᓗᒋᑦ ᓇᓄᐃᑦ 

ᖃᓄᐃᙱᑦᑎᐊᕐᓂᖅᓴᐅᖁᓪᓗᒋᑦ. ᐃᓂᒋᔭᖓ ᐅᓄᕐᓂᖅᓴᓂᒃ ᓇᓄᖃᕈᓐᓇᙱᑐᐃᓐᓇᕆᐊᖃᖅᐳᖅ ᐊᕙᑎ 

ᐊᓯᔾᔨᖅᐸᓪᓕᐊᑎᓪᓗᒍᑦ.  ᐊᕙᑎᓕᕆᔨᒃᑯᑦ ᐃᖅᑲᐃᓯᑎᒋᐊᖅᑕᐅᓚᐅᖅᑐᑦ ᖃᐅᔨᒋᐊᕈᓐᓇᕐᓂᖕᒥᓂᒃ 

ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖏᓐᓄᑦ ᑐᑭᓯᒋᐊᒃᑲᓐᓂᕈᒪᒍᑎᒃ ᖃᓄᑐᐃᓐᓇᖅ ᐅᓂᒃᑲᐅᓯᐅᔪᒥᑦ, 

ᑲᑎᒪᔭᖅᑐᓚᐅᙱᓐᓂᖏᓐᓂᑦ ᒪᓐᑐᕆᐋᓪᒧᑦ.  

 


